
O‘quvchilar so‘zni bo‘g‘inlarga bo‘lishda so‘zda nechta unli bo‘lsa, shuncha bo‘g‘in
bo‘ladi, degan tushunchaga asoslanadilar. Bu tushunchani ular savod o‘rgatish davridayoq
hosil qiladilar. Bolalar yozilgan so‘zdan dastlab unli harfni topadilar, keyin so‘zda nechta
unli bo‘lsa, uni shuncha gism (bo‘g‘in)ga bo‘ladilar. | sinfda o‘quv yilining birinchi yarmida
og‘zaki va yozma tarzda bo‘g‘inlarga bo‘lish, shuningdek, o‘qgituvchi topshirig‘iga ko‘ra,
muayyan bo‘g‘inli so‘z tanlash mashqlari har kuni o‘tkaziladi. So‘zni bo‘g‘inlarga to‘g‘ri va
tez bo’lish ko‘nikmasini hosil qilish 1-sinfda o‘tkaziladigan muhim mashglar gatoriga kiradi.
O‘quvchilar o‘gish va yozish jarayonini egallashda mana shu ko‘nikmaga tayanadilar.
O‘zbek grafikasida bo‘g‘in tamoyili yetakchi tamoyil hisoblanadi. O‘quvchi so‘zni to‘g‘ri
yozish uchun uni avval bo‘g‘inlarga bo‘ladi. Bo‘g‘inlardagi tovushlarning o‘zaro bir-biriga
ta’sirini aniglaydi, undosh va unli tovushlarniifodalash uchun zarur harflardan foydalanadi.
O‘quvchi quyidagicha muhokama yuritadi: Dasturga ko‘ra, tutuq belgili (ma’no, sun’iy kabi)
so‘zlarni bo‘g‘inga bo‘lish va ko‘chirishda tutuqg belgisi har doim birinchi bo‘g‘inda bo‘lishi,
katta, ikki kabi ikkita bir xil undoshli so‘zlarni bo‘g‘inga bo‘lganda ikkita bir xil undoshning
biri oldingi bo‘g‘inda qolishi, ikkinchisi keyingi bo‘g‘inga o‘tishi (kat-ta, ik-ki kabi)
o‘quvchilarga 2-sinfdayoq o‘rgatiladi. Til hodisalari, til kategoriyalari boshga hodisalarga
nisbatan juda mavhumligi bilan farglanadi. Biologik tushunchalarni shakllantirishda
belgilarini kuzatish, bir tizimga solish va umumlashtirish mumkin bo‘lgan anig hodisalar va
predmetlar material sifatida asos qilib olinadi. Grammatik tushunchalar esa so‘z, so‘z
birikmasi, gap, mor-fema, leksema, fonema va boshqalarning o‘ziga xos muhim belgilarini
aniglash va umumlashtirish natijasi hisoblanadi. Boshgacha qilib aytganda, kishilar
tomonidan vyaratilgan grammatik tushunchaga asos bo‘lgan dastlabki materialning o‘zi
yetarli darajada mavhumdir. Demak, grammatik tushunchalar umumlashtirilganlarning
yana umumlashtirilgani hisoblanadi. Grammatik tushunchaning bu xususiyatlari tufayli
o‘quvchilarda tushuncha juda ko‘p giyinchilik bilan shakllanadi. Grammatik tushunchani
bilib olish uchun mavhum tafakkur ma’lum daraja—-da rivojlangan bo’lishi lozim. Mavhum
tafakkur ta’lim jarayonida vujudga keladi va maxsus mashglarni talab qiladi. Bu mashglar
muayyan aqliy ko‘nikmalarni va lingvistik tasavvur hamda bilimlar vyig‘indisini
shakllantirishga garatilgan bo‘lishi zarur. Ko‘pgina ruhshunos olimlarning tekshirishlari
natijasida aniglanishicha, tushunchani shakllantirish jarayoni ta-fakkurga oid analiz, sintez,
tagqoslash, umumlashtirish, aniglashtirish amallarini bilib olish jarayoni ham hisoblanadi.

O‘quvchilarda tu-shunchani shakllantirishning natijasi ularning mavhumlashtirish

faoliyatining qay darajada o‘sganligiga bog‘liq.

Mavhumlashtirishda qiynaladigan o‘quvchilar so‘zlarni tagqoslay olmaydilar va
ularning muhim grammatik belgilariga ko‘ra bir guruhga birlashtira olmaydilar, tushunchani
shakllantirishda giynaladilar va xatoga yo‘l qo‘yadilar. Masalan, fe’l o‘rganilganda
o‘quvchilar fe’l predmetning harakatini bildirishini bi-lib oladilar. Yurmoq, o‘gimoq, olmoq
kabi fe’llarda leksik ma’no grammatik ma’noga mos keladi. Ko‘p fe’llarda bunday moslik
bo‘lmaydi. Grammatikada predmet harakati deyilganda, harakat bilan birga predmetning
holati, uning boshga predmetlarga munosabati, predmet belgisining o‘zgarishi kabilar ham
tushuniladi: uxlamoq, o‘ylamoqg, sevmog, o‘smoqg, ko‘karmog va hokazo. Predmet
harakatini bunday keng ma’noda, umumlashtirilgan holda tushunish endigina tilni o‘rgana
boshlagan o‘quvchilarga giyinlik giladi, ular harakatni ko‘proq yurish, siljish ma’nosida aniq
tasavvur qiladilar. SHuning uchun fe’lni o‘rganishning boshlang‘ich bosgichida yotmogq,
kasallanmoq, turmoq, qizarmoq kabi so‘zlarni predmet harakatini bildiradi deb
hisoblamaydilar. Bunday hodisani otni o‘rganishda ham uchratish mumkin. Ayrim
o‘quvchilar tinchlik, gahramonlik, gadam kabi so‘zlarni ot turkumiga kiritmaydilar.
Tushunchani shakllantirish uchun o‘quvchilarda mavhumlashtirish ko‘nikmasini o’stirish,
ular diggatini so‘zning aniq leksik ma’nosidan grammatik ma’nosiga qgaratish va shu
guruhdagi so‘zlarga oid umumiy, grammatik belgilarni hisobga olgan holda, ularni bir
guruhga birlashtirish talab etiladi. Masalan, k i m? yoki ni m a? so‘rog‘iga javob bo‘ladigan
barcha so‘zlar “ot” turkumiga birlashadi; predmet bildirish, son (birlik va ko‘plikda kelish),
egalik go‘shimchalari bilan o‘zgarish, kelishiklar bilan turlanish bu so‘zlar uchun umumiy
gram-matik belgilar hisoblanadi. Tushunchani shakllantirishda xatoning oldini olish uchun
ta’lim berish jarayonida qator metodik talablarga rioya qilinadi.Boshlang‘ich sinflar ona tili
dasturiga muvofiq so‘zning morfemik tarkibi Il sinfda o‘rganiladi. IV sinfda so‘z
turkumlarini  o‘rganish bilan bog‘lig holda so‘zning tarkibi haqgidagi bilimlarni
takomillashtirish ko‘zda tutiladi. Avvalo, til materialini o‘rganish tizimi nimaligini aniglab
olish zarur.

Til materialini o‘rganish tizimi deganda aniq, ilmiy asoslangan izchillikdagi va o‘zaro
bog‘lanishdagi bilimlar vyig‘indisini o‘zlashtirishni ta’minlaydigan maqgsadga garatilgan
jarayon, shuningdek, shu asosda amaliy ko‘nikmalarni shakllantirish tushuniladi. So‘zning
morfemik tarkibiga tatbiq gilganda, tizim so‘z yasalishiga oid va grammatik bilimlarni
o‘zlashtirish: a) dastur materialini o‘rganish tizimida so‘zning morfe-mik tarkibini

o‘rganishning o‘rni bilan; 2) “o‘zak”, “o‘zakdosh so

so‘z yasovchi qo‘shimcha”, “shakl
yasovchi go‘shimcha” tushunchalari ustida ishlashdagi izchillik bilan; 3) so‘zning morfemik
tarkibi va so‘z yasalishining o‘zaro bir-biriga ta’sir qilishi bi-lan; 4) morfemalarni to‘g'ri
yozish malakasini shakllantirish us-tida ishlash bilan bog‘ligligini belgilab beradi. Mavzuni
o‘rganishda to‘rt bosqich ajratiladi: So‘z yasalishini o‘rganishga tayyorgarlik bosgichi. Bu
bosqichning vazifasi — o‘quvchilarni bir xil o‘zakli so‘zlarning ma’no va tuzilishiga ko‘ra

bog‘lanishini tushunishga tayyorlash. Bunday vazifaning qo‘yilishiga sabab, birinchidan,

so‘zning ma‘no va tuzilishi jihatidan bog‘lanishini tushunish, o‘zining lingvistik mohiyatiga
ko‘ra, bir xil o‘zakli so‘zlarni va so‘z yasalishini o‘zlashtirishga asos hisoblanadi. Hagiqatan
ham, yasalgan va yasashga asos bo‘lgan so‘zlar bir-biri bilan ma’no va tuzilishi jihatidan
bog‘lanadi: ish — ishchi, g‘alla — g‘allakor. Ikkinchidan, o‘quvchilar bir xil o‘zakli so‘zlarni va
morfemalarni o‘rganishda giyinchiliklarga duch keladilar: ular bir xil o‘zakli so‘zlarnnng
ma’nolaridagi umumiylikni tushunishda qiynaladilar, chunki ularda mavhum tafakkur hali
yetarli rivojlanmagan bo‘ladi; o‘zak, so‘z yasovchi va shakl yasovchi qo‘shimchalarning
vazifalarini o‘zlashtirishda ularga bir xil o‘zakli so‘zlarning ma’no va tuzilishi jihatidan
o‘xshashligi va farqini aniglash anchagina giyinlik giladi. SHuning uchun so‘zning morfemik
tarkibini maxsus o‘rganishdan oldin uning ma’no va tarkibiga ko‘ra yaqinligi kuzatiladi.

| sinfda kuzatish o‘rganiladigan materialning mazmuni va ayrim so‘zlarning
ma’nosini, yozilishini tushuntirish bilan uzviy bog‘lanadi. | sinfda kim?, nima? So‘rog‘iga
javob bo‘lgan so‘zlarni o‘rganish jarayonida o‘gituvchi va o‘quvchilarning “Nima uchun u
yoki bu narsa shunday nomlangan?” savoliga birgalikda javob topishi ularni bir xil o‘zakli
so‘zlar o‘rtasidagi munosabatni tushunishga tayyorlashda anchagina mos va qizigarli usul
hisoblanadi. Bu savolga javob topish bilan o‘quvchilar “Nega so‘zlar o‘zakdosh
hisoblanadi?”, “Bir so‘zdan boshqa so‘z ganday hosil bo‘ldi?” savollariga javob berishga
tayyorlanadilar.

Tilda juda ko‘p so‘zlar shaxs va narsaning nomi hisoblanadi. SHuning uchun
o‘quvchilar bilan nega shaxs yoki narsa shunday nomlanganini aniglashdan asta-sekin
tildagi bir so‘z bilan ikkinchi so‘z o‘rtasidagi bog‘lanishni aniglashga o‘tish mumkin.
Masalan, “Nega kishilar paxta ko‘p ekilgan joyni paxtazor (paxta — paxtazor), daraxt ko‘p
ekilgan joyni daraxtzor (daraxt — daraxtzor) deb nomlashgan?”, “Nega kishilar bir uyni
g‘ishtli (g‘isht — g‘ishtli), boshgasini sinchli deyishadi?”

O‘quvchilar predmet yoki predmet belgisining nomlanish sababini aniglashdan
so‘zlarning ma’nosi va tarkibidagi umumiylikni topishga o‘rganadilar. Bularning hammasi
o‘quvchilarni bir xil o‘zakli so‘zlarning yasalishi mohiyatini tushunishga tayyorlaydi; ular bir
so‘z boshga so‘zdan o‘zaro ma’no jihatdan bog‘lanishi asosida yasalishini, oz navbatida,
shu so‘z bilan nomlangan tushunchalar o‘rtasidagi bog‘lanishga asoslanishini tushuna
boshlaydilar. O‘quvchilar so‘zning yangi so‘z hosil qilishga yordam beradigan gismini bilib
olgan sari ularda so‘z yasalishi haqidagi tasavvur chuqurlasha boradi.

Bir xil o‘zakli so‘zlarning xususiyatlari va barcha morfemalarning mohiyati bilan
tanishtirish. Bu bosgichning asosiy o‘quv vazifasi — so‘zlarning ma’noli gismlari sifatida
o‘zak, so‘z yasovchi va shakl yasovchi go‘shimchalar bilan tanishtirish, “o‘zakdosh so‘zlar”
tushunchasini shakllantirish, bir xil o‘zakli so‘zlarda o‘zakning bir xil yozilishini kuzatish
hisoblanadi.

“O‘zakdosh so‘zlar” tushunchasini shakllantirish ularning ikki muhim belgisini, ya’ni
mazmuniy umumiylikni (ma’nosida gandaydir umumiylik borligini) va tuzilishiga ko‘ra

umumiylikni (umumiy o‘zak mavjudligini) o‘zlashtirish bilan bog‘lana-di. SHuning uchun bu

belgilarni o‘quvchilar o‘zlashtirishiga ta’lim jarayonida sharoit yaratish lozim. Bu
o‘quvchilarda bir xil o‘zakli so‘zlarning lug‘aviy ma’nolari bilan morfemik tarkibi o‘rtasidagi
bog‘lanishni aniglash ko‘nikmasini rivojlantiradi. Masalan, o‘quvchilar gul, gulzor, gulli
(ko‘ylak), gulladi so‘zlarini tagqoslaydilar, bu to‘rt so‘z ma’nosiga ko‘ra o‘xshashligini va bir
xil umumiy qismga ega ekanini, shuning uchun bularni bitta o‘zakdosh so‘zlar guruhiga
kiritish mumkinligini aniglaydilar.Bir xil o‘zakli so‘zlarning ma’nolaridagi umumiylik
o‘zakning umumiyligi tufayli vujudga keladi, ularni bir guruhga birlashtiradi; go‘shimchalar
esa so‘zning ma’nosiga o‘ziga xos ma’no qo‘shadi; ularni bir-biridan farglaydi. Bir xil o‘zakli
so‘zlar ustida bunday ishlash usuli o‘quvchilarning bilish faoliyatini faollashtiradi, ular
diggatini so‘zning umumiylikka asoslangan aniq belgilariga jalb gilish imkonini beradi.
Masalan, o‘qituvchi kombayn rasmini ko‘rsatadi va «Kombaynni boshqaradigan kishi nima
deb nomlanadi?» savolini beradi. Javob xattaxtaga yoziladi: kombayn — kombaynchi.
Tushunchalarni tagqoslab kuzatish quyidagi aniq til materialini yaratish imkonini beradi,
uni tahlil gilish jarayonida bir xil o‘zakli so‘zlarning xususiyatlari hagida xulosa chigariladi:
Avval so‘zlarni ma’no va tarkibiga ko‘ra tagqoslash asosida “o‘zakdosh so‘zlar” atamasi
beriladi, keyin o‘zakdosh so‘zlarning umumiy gismi o‘zak deyilishi, o‘zakdosh  so‘zlarni,
boshgacha qilib, bir xil o‘zakli so‘zlar (ya’ni o‘zakdosh so‘zlar) deb nomlanishi ham
tushuntiriladi.

O‘quvchilarda bir xil o‘zakli so‘zlarni ikki muhim belgisiga ko‘ra aniglash ko‘nikmasini
o’stirish uchun o‘zakdosh so‘zlar yaqin ma‘noli — sinonim so‘zlar bilan, shakli o‘xshash
bo‘lgan so‘zlar bilan taggoslanadi. Masalan, o‘quvchilar baxtli — baxtsiz o‘zakdosh so‘zlari
bilan baxtli — saodatli sinonim so‘zlarini taqqoslab, o‘zakdosh so‘zlar ham, sinonim so‘zlar
ham yagin ma’no bildirishini (o‘xshash tomonini), o‘zakdosh so‘zlarda umumiy gism (baxt)
mavjud bo‘lib, sinonim so‘zlarda bunday umumiy qism yo‘qgligini (farqgli tomonini)
aniglaydilar, ular bog‘ — bog‘bon o‘zakdosh so‘zlari bilan suv — suva so‘zlarini tagqoslab,
quyidagi xulosaga keladilar: bog’ — bog‘bon o‘zakdosh so‘zlar hisoblanadi, chunki bular
yagin ma’noli va umumiy qismi bor; suv — suva so‘zlari shakli tomonidangina o‘xshaydi,
ammo butunlay boshga ma’noni bildiradi. Bunday mashglar o‘quvchilarni o‘zakdosh
so‘zlarni yagin ma’noli sinonim so‘zlardan, bir-biriga o‘x-shash bo‘lgan so‘zlardan
farglashga o‘rgatadi.

